
我上愛唱的一首歌  曾紘騰  
『唱歌』有可能是為著解心悶，有可能是為著放輕鬆，或者是…… 
每一個人，應該攏有伊家己較興唱的歌，我上愛唱的一首歌是----第三杯酒，我是未愛飲酒，毋過即條歌咸酒有牽連，我卻真合意聽，嘛真興唱……。
歌詞是安呢：『來！來！來！將燒酒捧懸懸，我祝福你，順風照心願。咱的情，雖然值得留戀，請你按下毋通操煩。來來來，我頭一杯，祝你圓滿。第二杯鼓勵你，通過任何難關。第三杯等你成功凱旋，才來繼續飲予完』歌詞充滿著祝福、鼓勵、予我印像真深，真緊著會曉唱，而且真合意唱。  

以前聽人講：『食茶講喉韻，做詩講押韻』我若鴨仔聽雷咧，毋知啥物是押韻？接觸台語了後，則知影，每一句的尾字，同一個韻母，這著是押韻；即條『第三杯酒』因為有押韻，則會好聽好唱復未跳針！

